
نەتەوە یەكگرتووەكان لە ساڵی 1948 پەیماننامەی مافەكانی مرۆڤی دەركردو، زۆرینەی وڵاتانی ئەندام پەسەندیان كرد. 
دواتر رێككەوتننامەی ساڵی 1989 تایبەت بە مافەكانی منداڵان پەسەند كرا. هەر لە پەراوێزی ئەو یاسایەدا رۆژی 17 / 6 
وەك رۆژی جیهانیی كارپێنەكردنی منداڵان دیاری كرا، لە یاسای كاری عێراقیش كاركردن بە چینی منداڵان سنووردار كراوە. 
بەهەمان شێوە لە یاساكەدا قەدەغە كراوە منداڵ بۆ كاری سواڵكردن بەكاربهێندرێت، بەڵام وێڕای هەبوونی رێككەوتنامەی 
پاراستنی مافەكانی منداڵ و چەندین مادە و بڕگەی تایبەت بە ماف و ئازادییەكانی منداڵ، كەچی لە چوارچێوەی خێزان 
و كۆمەڵگە نەتوانراوە وەكو پێویست مافەكانی منداڵ دەستەبەر بكرێت، تەنانەت زۆرجار لەلایەن بەخێوكارانەوە لە تەمەنێكی 
بچووكدا منداڵ كاری پێ دەكرێت، یان ناچاری دەكەن سواڵ بكات، شارەزایانی بواری پەروەردە و دەروونزانی رایان وایە بەو 
جۆرە مامەڵەكردن لەگەڵ منداڵ كاریگەریی خراپی دەروونی و كۆمەڵایەتیی درێژخایەن لەسەر خودی منداڵەكە جێدەهێڵێت. 

بەشداربووانی ئەم راپۆرتەی گوڵان زیاتر ئەو بابەتە تاوتوێ دەكەن.

كارپێكردنی منداڵان و دەرهاویشتە خراپەكانی 
لە رووی دەروونی و كۆمەڵایەتییەوە

مەلا رەعد ئۆمەربلی پێشنوێژ و وتارخوێن و وتەبێژی 
ئیسلامی  ئایینی  زانایانی  یەكێتی  هەولێری  لقی 
پیرۆزدا،  ئیسلامی  ئایینی  »لە  دەڵێت:  كوردستان، 
واجبە لەسەر دایك و باوك كە ئەو منداڵە بەخێو بكەن 
و، پەروەردەیەكی جوانی فێر بكەن و، جیاوازیی رەگەزی 
حەوت  تەمەنی  لەدوای  هەروەها  نەهێڵن،  نێوانیاندا  لە 
فێری  و  بكەن  فێر  نوێژیان  و  ئایین  پەروەردەی  ساڵی 
رێز و خۆشەویستی بكرێن، هەروەها دایك و باوك دەبێت 
تەمەنی  تا  كوڕ  بكەن،  دابین  خۆیان  منداڵی  ژیانی 
 )١٥( تەمەنی  سەرووی  لە  واتە  )كامڵبوون(  بلووغ 

ساڵی و كچ تا ئەو كاتەی شوو 
هاوسەری  ژیانی  و  دەكات 

گوڵان: كۆمەڵایەتی

ئیسلام  پیرۆزی  ئایینی  پێی  بە  كەواتە  دەهێنێت،  پێك 
فەراهەمكردنی ژیانێكی شایستە بۆ منداڵ لەسەر دایك 
ئەو  منداڵیش  كارپێكردنی  بارەی  لە  واجبە.«  باوك  و 
خەڵات  و  دیاری  »منداڵ  گوتی:  ئایینییە  مامۆستا 
باوكان  و  دایك  لای  لە  گەورەیە  خودای  ئەمانەتی  و 
هەندێك  و  خوێندن  بە  منداڵان  دەبێت  بۆیە  دانراون، 
گەمەی گونجاو سەرقاڵ بكرێن، نەك كارپێكردن و پارە 
پێ كۆكردنەوە، ئەگەر ویسترا، لەبەر ئەوەی فێری كار 
ببێت و لە داهاتوو كەسێكی خاوەن پیشەی لێ دەربچێت، 
دەكرێ وەكو شاگرد لەلای كەسێكی دەست و داوێن پاك 
لەسەر  منداڵ  بە  كاركردن  بەڵام  دابنرێن،  وێژدان  بە  و 
جادە و لە هەندێك كارگە، بە هیج پاساوێك دروست نییە 

لەو شوێنانە كاریان پێ بكرێت.«
رێنماییەكانیدا  درێژەی  لە  ئۆمەربلی،  رەعد  مەلا 
هیچ  بە  پیرۆز  ئیسلامی  دەكات،«ئایینی  ئەوە  باسی 
خەڵكی  هانی  و  نادات  سواڵكردن  بە  رێگە  شێوەیەك 
گەورە  كەسی  بۆ  سواڵكردن  ئەگەر  كاركردن،  بە  داوە 
هیج  كەواتە  بێت،  نەدراو  رێگەپێ  بەتەمەن  و 
سواڵ  كەسانەی  ئەو  بۆ  نییە  پاساوێك 
لە  كارە  ئەم  دەكەن،  منداڵەكانیان  بە 
ئیسلامدا حەرام و قەدەغە كراوە. لەمە 
خراپتر ئەوەیە خەڵكانێكی چاوبرسی 
دەكەن،  هەژار  منداڵانی  بە  كار 
سواڵكەر  هەندێك  لەلایەن  یان 
ترافیك و شوێنە قەرەباڵغەكان 
داگیر دەكەن، یان بە یەكتری 

دەفرۆشنەوە.«

بەشی  چواری  قۆناغی  قوتابیی  عەبدوڵڵا،  سۆما 
پەروەردە و دەروونزانییە لە زانكۆی كۆیە و سەبارەت بە 
هەمان پرس، سەرەتا هێما بۆ ئەوە دەكات، »ئەو كەشە 
خۆی  كاریگەریی  دەژی،  تیایدا  تاك  كە  دەروونییەی 
ژینگەی  ئەگەر  دەهێڵێت.  بەجێ  كەسایەتی  لەسەر 
لەخۆ  هەڕەشەلێكردنی  و  بێبەشبوون  منداڵ  دەروونیی 
گرت، ئەوا كاریگەریی نەرێنی و خراپ لەسەر منداڵ 
)زیگمۆند  گەورە  دەروونشیكاری  دەهێڵێت.  بەجێ 
فڕۆید( رای وایە تەمەنی منداڵی زۆر گرنگە بەتایبەت 
لەسەر  زۆری  كاریگەریی  كە   ) یەكەم  ساڵی  )پێنج 
داهاتووی منداڵ و گەشەی كەسایەتیی منداڵ هەیە. 
هەر بۆیە بۆ ئەوەی منداڵێكی دەروون دروست و تاكێكی 
سوودبەخش بۆ كۆمەڵگە دروست بكەین، دەبێت هۆشیار 
بین و هەر لە تەمەنێكی بچووكەوە ناچار بە كاركردنیان 
كاركردنی  »بەداخەوە  دەڵێت:  هاوكات  نەكەین.« 
منداڵان لە دەرەوە و شەقام و شوێنە گشتییەكان بووە بە 
دیاردەیەكی ناشیرین و رۆژ بە رۆژیش روو لە زیادبوونە، 
ئەوەش دەرهاویشتە دەروونییە خراپەكانی ئێجگار زۆرن. 
جێی باسە زۆرێك لەو منداڵانە بە هۆی خراپیی باری 
و،  كاركردن  بەر  دەبەنە  پەنا  خێزانەكەیان  ئابووریی 
لێك  باوكیان  هەندێكی دی لەو منداڵانەن كە دایك و 
جیابوونەتەوە و سەرگەردان بوون و، لەلایەن كەسانێكەوە 
بەكاردەهێنرێن. بە هۆی كاركردنەوە منداڵ لە خوێندن 
بێبەش دەبێت و، چێژ لە كاتی منداڵیی خۆی نابینێت، 
دەبێتەوە.  نەخوازراو  رووداوی  تووشی چەندین  هەروەها 
هەروەها زۆرێك لە منداڵانی بەركار تووشی دەستدرێژی 
سێكسی دەبن، یان هەڵدەخەڵەتێندرێن و بۆ كاری نابەجێ 
رووی  لە  ئەمانەش هەم  دەهێندرێن،  بەكار  نادروست  و 
كاریگەریی  دەروونییەوە  رووی  لە  هەم  جەستەییەوە، 
نەرێنی و خراپ لە سەر منداڵەكە بەجێ دەهێڵن. ئەو 
لەسەر  منداڵ  كاركردنی  بە  كە  خراپانەی  كاریگەرییە 
دەروونی بەجێ دەمێنێت، دەبێتە كێشەیەكی درێژخایەن 
بۆ ئەو منداڵە، توێژینەوەكانیش دەری دەخەن، منداڵانی 
شەرمنی،  هیوایی،  بێ  )خەمۆكی،  تووشی  كاركەر 
متمانە(  لەدەستدانی  و  زانین  كەم  بە  خۆ  دڵەڕاوكێ، 
دەبن. واتە ئەو منداڵانە لە داهاتوودا كەسایەتییان لاواز 
دەبێت و، ناتوانن وەك هەر كەسێكی ئاسایی ژیان ببەنە 
رەنگە كەسایەتیی خراپ و شەڕانگێزیشیان لێ  سەر، 
دروست  دەروون  و  نابێت  پەسند  ژیانیان لا  و  دەربچێت 

نابن.
بۆیە پێویستە خێزانەكان هۆشیار و ئاگادار بكرێنەوە 
لە كاریگەرییە دەروونییە خراپەكان كە تووشی منداڵ 
رێنمایی  بەردەوام  پێویستە  و  كاركردن  لەكاتی  دەبێت 
بڵاو بكرێتەوە بۆ نەهێشتنی ئەو دیاردەیە و پاراستنی 
تاكەكانی كۆمەڵگە و دروستكردنی تاكێكی رۆشنبیر 

و دەروون دروست«.

لە  دەرچوونیان  دوای  لە  دەكات  باسی  خۆی  وەك 
بۆ  مانەوەیان  جێگەی  و  بێ سەرپەرشتان شوێن  خانەی 
بێ  منداڵانی  خانەی  گوتی:«  هاوكات  بكرێت،  دابین 
و  كوڕ   40 منداڵن   60 نزیكەی  هەولێر  لە  سەرپەرشت 
لە  بەردەوام  و  نییە  جێگیر  ژمارەیە  ئەم  بەڵام  كچ   20
گۆڕاندایە، بە حوكمی ئەوەی هەندێك منداڵ دەگەڕێنەوە 

ناو خێزانەكانیان یان منداڵی تازەمان بۆ دێت.« 
دەربارەی دۆخی منداڵەكانیش ئەو توێژەرە كۆمەڵایەتییە 
گوتی:«سەرەڕای باشی بارودۆخی منداڵەكان لە خانەكان 
و دابینكردنی پێداویستیەكانیان لەلایەن حكومەتی هەرێم 
و كەسانی خێرخواز كە جێگەی سوپاس و دەستخۆشییە، 

زۆرجار  هەیە،  و گرفتێكمان  و كوڕی  كەم  بەڵام چەند 
منداڵمان بۆ دێت كە هی ئەوە نین بێنە خانە یان راستەوخۆ 
بۆ  بكرێن،  خانەكەمان  نەوجەوانانی  و  منداڵان  تێكەڵی 
نموونە كە منداڵ توندوتیژی بەرامبەر كراوە یان دایك و 
باوك مامەڵەی جیابوونەوەیان دەبێت بەهۆی بێ جێگەیی 
حاكم رەوانەی لای ئێمەی دەكات، لە هەموو ئەوانە خراپتر 
منداڵێك لە نیوەی شەودا بە هەر هۆكارێك لە هۆكارەكان 
لەسەر شەقام نووستووە و بەبێ زانینی هۆكارەكان دیسان 
راستەوخۆ رەوانەی خانەی بێ سەرپەرشتان دەكرێت، بێ 
یان چ  رەفتاری چۆنە  منداڵە  ئەو  كە  بزاندرێت  ئەوەی 
نەوجەوانە  ئەو  رەنگە  هەیە،  گوازراوەی  نەخۆشییەكی 

فەرهاد عوسمان توێژەری كۆمەڵایەتی لە بەڕێوەبەرایەتی چاودێری كۆمەڵایەتی/ هەولێر لە دیدارێكیدا لەگەڵ گۆڤاری 
گوڵان باس لە رەوشی منداڵانی بێ سەرپەرشت دەكات و ئاماژە بەوە دەكات كە لەڕووی یاساییەوە نەوجەوانان لە خانەی 

گوڵان: كۆمەڵایەتی

گوڵان: كۆمەڵایەتی

زۆرن ئەو ئافرەتانەی كە بە دەستی كەسە 
نزیكەكانیان ستەمیان لێدەكرێت، شەوبۆ لەبەر 
هەڵەیەكی براكەی باجی قورسی داوە و 
بێ ویستی خۆی بەهۆی ژن بوونیەوە 
غەدرەكانی قبوڵ كردووە، ئەو یەكێكە لەو 
قوربانیانەی كە بە دەستی باوكی خەونەكانی 
لە گۆڕنراوە.

 پێویستە دایكان بەهێز 
بن، چونكە كچەكان هێز 
و بڕوابەخۆ بوون لە 
دایكیانەوە وەردەگرن

 شەوبۆ:

كۆمەڵێك رەفتاری خراپی هەبێت كە بەیەك شەو رەفتاری 
ساڵ  یەك  بە  نەتوانین  ئێمە  بكات  منداڵەكان  فێری  وا 
كچمان  نەوجەوانی  زۆرجار  هەروەها  بكەین،  چارەسەری 
كەسی  كاتێكدا  لە  لەسەرە  هەڕەشەی  كە  دێت  بۆ 
بەڵكو  بێسەرپەرشتان  خانەی  بێتە  نابێت  هەڕەشەلێكراو 
یاسا  بەپێی  نەوجەوانان  هاوكات  شەڵتەرەكان،  بنێردرێتە 
تاوەكو تەمەنی 18 ساڵی یان خوێندن تەواو دەكەن بۆیان 
پێویستە حكومەت  ئەوە  لەبەر  بمێننەوە،  ئێمە  هەیە لای 
تەواو  خۆیان  یاسایی  تەمەنی  نەوجەوانانەی  ئەو  بۆ 
هەبێت،  درێژخایەنی  پلانێكی  رەگەز  هەردوو  بۆ  دەكەن 
بكات،  دابین  بۆ  بوونیان  نیشتەجێ  شوێنی  كەم  لانی 

چونكە  بمەزرێنێت،  دایان  ئیشێكدا  لە  هەروەها 
شوێنی  دەتوانن  ئەوكات  كارێك  خاوەن  بوونە  كە 

نیشتەجێ بوون بۆخۆیان دابین بكەن، بەداخەوە تاوەكو 
ئێستا تەنیا لە رێگەی خێرخوازان خەمی لێ خواراوە، 

لە  نییە،  پڕۆگرام  و  سیستەم  بە  ئەویش 
و  كار  بەڕێوەبەرایەتی  ئێمە  كاتێكدا 

هەیە،  كۆمەڵایەتیمان  دەستەبەری 
پێویستە كۆمپانیاكان ناچار بكات 
بدەن  دامەزراندن  ئەولەویەتی  كە 
خانەی  لە  گەنجانەی  بەو 

بێشسەرپەرشتان دەردەچن«.

بێ سەرپەرشتان بۆیان هەیە تا تەمەنی 18 ساڵی و تا تەواو كردنی خوێندن بمێننەوە، بەڵام بەهۆی بێ جێگەیی 
دوای تەواو بوونی ئەو ماوە یاساییە گرفتی بۆ دروست كردوون و داوا دەكات بایەخی زیاتر بەو توێژە بدرێت.

خوێنەرانی  بۆ  شكاوەكەی  دڵە  رازی  بەمجۆرە  شەوبۆ 
گۆڤاری گوڵان ئاشكرا دەكات و دەڵێت: »تاقە كچی دایك 
قۆناغی  بە  خوێندنم  قۆناغەكانی  هەموو  بووم،  باوكم  و 
هەلی  بەڵام  كرد،  تەواو  سەركەوتوویی  بە  زانكۆشەوە 
دامەزراندنم بۆ نەڕەخسا، پار شوانەی برام بە ئوتۆمبێل 
لە ئافرەتێكی دا و كوشتی، براكەم دەستبەسەر كرا، باوكم 
و خزمەكان چەندین جار ریش سپی و پیاوماقوڵیان ناردە 
سوڵحی  رێگەی  لە  ئەوەی  بۆ  ئافرەتەكە  ماڵی  لای 
بێ  بەڵام  بكەن،  ئازاد  براكەشم  و  بێن  پێك  عەشایەری 
سوود بوو ئەوان سوور بوون لەسەر ئەوەی كە دەبێت كچێك 
بدەین بە هاوسەری ژنە كوژراوەكە، ئەوەش تاكە مەرجی 
سوڵح كردنەكەیان بوو، لە كاتێكدا ئەو پیاوە نەخوێندەوار 
بوو و چوار منداڵیشی هەبوو، باوكم بەوە رازی بوو بێ 
ئەوەی پرس بە من بكات، بەڵام من ئاگام لەم كەین و 
بینیم ماڵمان  بازاڕ گەڕامەوە  لە  ئێوارەیەك  نەبوو،  بەینە 
قەرەباڵغە كە چوومە چێشتخانە دایكم دەگریا، منیش دڵم 
پرسیم دایە شوانە  بوومەوە و  نزیك  لێی  خورپەی كرد و 
باوەشی  دایكم  داوە؟  رووی  چی  بەسەرهاتووە؟  شتێكی 
پێدا كردم و بە دەنگی نووساو و چاوی پڕ فرمێسك گوتی 
تاقانەكەم ئەوانە كەسوكاری ژنەكەی و هاتوون بۆ ئەوەی 
تۆ لەبری خوێن بدەین بەو پیاوە، ئەوكات دنیا لەبەر چاوم 
رەش بوو، خەمم لە یەك شت خوارد كە بۆچی باوكم و 
و  وەكو مەڕ  بۆچی  نەكردووە،  بە من  پرسیان  مامەكانم 

بزن مامەڵە بە چارەنووسی من دەكەن، بەڵام بە دڵێكی 
خۆش و سەد دڵی ناخۆش ناچاربووم رازی بم، چونكە 
هیچ چارەیەكم نەبوو، دوای ئەوەی هاوسەرگیریم لەگەڵ 
ئەو پیاوە كرد راستەوخۆ براكەم ئازاد كرا، مەینەتییەكانی 
گوندێكی  لە  پێكرد،  دەستی  كاتەوە  لەو  منیش  ژیانی 
لە چوار منداڵەكە  دەژیم جگە  ماڵێكدا  لە  دەست  دوورە 
خەسوو و خەزووریشم لەگەڵماندا دەژین، سەرباری هەموو 
ئەوانەش خەسووم پێم دەڵێت نابێت منداڵت ببێت، ئەگەر 
دایكانە  بێ  منداڵە  لەو  ئاگات  ئەوكات  ببێ  منداڵت 
نامێنێت، چەند جارێك لەگەڵ دایكم قسەم كردووە، بەڵام 
ئەو تەنیا دەسەڵاتی گریانی هەیە و هیچی تر، باوكیشم 
بێ دەسەڵاتی دایكمی ئیستیغلال كردووە و دەیەوێ منیش 

وەكو دایكم بە هەموو شتێك رازی بم.«
شەوبۆ لە درێژەی قسەكانیدا جەخت لەوە دەكاتەوە كە 
هەوڵی  دایك  بە  بوو  كە  ئافرەتێك  هەر  لەسەر  پێویستە 
ئەوە بدات بەرامبەر بە سەختییەكانی ژیان زۆر لە جاران 
بەهێز تر بێت، هاوكات گوتی: »پێویستە دایكان بەهێز 
بن، چونكە كچەكان هێز و بڕوا بەخۆبوون لە دایكیانەوە 
لە  بووایە  بوێر  من  دایكی  ئەگەر  نموونە  بۆ  وەردەگرن، 

دەوەستایەوە  بابم  رووی  لە  جیاتی گریان و شیوەن 
و بە زیندەبەچاڵ كردنم رازی نەدەبوو.« 

داهاتی پەرتووكەكەم 
بە تووشبووانی تالاسیما دەبەخشم

محەمـــەد عوســـمان كەریـــم، ناســـراو بـــە )محەمـــەد 
تەندروســـتی  بـــاری  ناجێگیـــری  وێـــرای  كـــوردە( 
نەخۆشـــیی  بـــە  تووشـــبوونی  بەهـــۆی 
و  بـــەرزە  ورە  گەنجێكـــی  تالاســـیمیا، 
ژیـــان،  دەروانێتـــە  گەشـــبینیەوە  بـــە 
وەك خـــۆی باســـی دەكات بەهـــۆی 
ئـــەو ژینگـــە و ئـــەو بارودۆخـــەی 
توانیویەتـــی  هاتـــووە،  بەســـەریدا 
ببێتـــە خاوەنـــی كۆمەڵێـــك شـــیعر، 
لەگـــەڵ  دیمانەیەكیشـــیدا  لـــە 
باســـی  گـــوڵان  گۆڤـــاری 
و  خـــۆی  تایبەتیـــی  ژیانـــی 
دەكات. ســـەركەوتنەكانی 

گوڵان : كۆمەڵایەتی

 محەمەد عوسمان:

ســـاڵێك بـــوو، ئیتـــر لەگـــەڵ ژینگـــەی نەخۆشـــخانە 
بـــووم بـــە هـــاوڕێ، تاكـــو تەمەنـــی شـــه‌ش ســـاڵی 
ــەوە  ــر تەمەنێكـــی منداڵـــی بـــوو، بۆیـــە بیركردنـ زیاتـ
هـــۆكارە  ئـــەو  نەبـــوو،  بوونـــی  نەخۆشـــییەكە  لـــە 
دەروونییانـــەش كاریگەرییـــان لەســـەرم دروســـت نەكـــرد، 
ــەی  ــە ژینگـ ــم لـ ــەڵاو دەبـ ــەوەی تێكـ ــەڵام دوای ئـ بـ
قوتابخانـــە و خەڵـــك، ئیتـــر لـــە قوتابخانـــە و دەرەوە 
پرســـیارە بـــێ وەڵامـــەكان زیاتـــر دەبـــوون لەبـــارەی 
بەشـــێكی  و  بـــوون  ئـــازار  بـــە  پرســـیاری  منـــەوە، 
ـــوو، بۆچـــی رەنگـــت  ـــەوە ب ـــەر ئ ـــە س ـــیارەكانیش ل پرس
ـــە 18 ســـاڵی دەمـــری،  ـــۆ ل ـــان دەیانگـــوت: ت زەردە، ی
منیـــش بـــێ وەڵامدانـــەوە و بـــە كۆڵێـــك خەمـــەوە ســـەرم 

گەڕەكـــی  لـــە   1995 ســـاڵی  كـــوردە  محەمـــەد 
لـــە  هـــەر  بـــووە.  لەدایـــك  هەولێـــر  كوردســـتانی 
تەمەنـــی منداڵییـــەوە، بەهـــۆی ناجێگربوونـــی رەوشـــی 
تەندروســـتی تووشـــی گرفتـــی گـــەورە بـــووە و هـــەر 
لـــەو بارەیـــەوە دەڵێـــت: »تەمەنـــم زۆر كـــەم بـــوو، دایـــك 
و باوكـــم ســـەردانی چەنـــد دكتۆریـــان پـــێ كـــردم، 
تەنانـــەت یەكێـــك لـــە دكتـــۆرەكان بـــە دایـــك و باوكمـــی 
ـــە، چونكـــە  ـــەم منداڵ ـــارەی ســـەرف مەكـــەن ل گـــوت پ
دەمرێـــت، بۆیـــە ماڵەوەمـــان بـــێ هیـــوا دەبـــن و، روو 
لـــەوێ دوای چەنـــد  و  شـــاری مووســـڵ  دەكەنـــە 
دەردەكەوێـــت  بـــە  بۆیـــان  تەندروســـتی،  پشـــكنینی 
ـــم  ـــیمام، ئەوكاتـــە تەمەن ـــبووی تالاس كـــەوا مـــن تووش

دادەنوانـــد، بـــەڵام كەســـێك پرســـیاری نەدەكـــرد، بۆچـــی 
زیرەكـــی لـــە پۆلەكـــە و لـــە یەكەمەكانـــی، پرســـیارەكان 
پەیوەندییـــان بـــە ئەوانـــەوە نەبـــوو، بەمشـــێوە بـــەردەوام 
بـــووم تـــا پۆلـــی نۆیـــەم بنەڕەتـــی، لـــە تەمەنـــی 15 
ســـاڵی ئیتـــر ژیانێكـــی تایبەتـــم دەســـت پـــێ كـــرد و 
دڵنیـــا بـــووم لـــەوەی گەشـــبینی لـــە بیركردنەوەكانـــم 
ــا و لـــە  دەمگەیێنێتـــە ســـەركەوتنەكانم. دووكانـــم دانـ
دووكانەكـــەم بـــەردەوام كارم دەكـــرد و تاوەكـــو ئێســـتاش 

بەردەوامـــم«.
ـــۆ  ـــت: »ب ـــدا دەڵێ ـــژەی وتەكانی ـــە درێ ـــەو گەنجـــە ل ئ
چـــووم  وەڵامـــەكان،  بـــێ  پرســـیارە  وەڵامدانـــەوەی 
بـــۆ بـــە دوای گەڕانـــی وەڵامەكانـــدا لـــە رێگـــەی 
لـــە  خۆڕۆشـــەنبیركردن  و  پەرتـــووك  خوێندنـــەوەی 
جومگەكانـــی ژیـــان، لـــە خوێنـــدن بـــەردەوام بـــووم 
تاكـــوو قوناخـــی 12ی بنەڕەتـــی و توانیـــم نمرەیـــەك 
پـــەروەردەی  كۆلێـــژی  لـــە  كـــە  بهێنـــم،  بەدەســـت 
مەخمـــوور بەشـــی كـــوردی وەربگیرێـــم، ئیتـــر بەهـــۆی 
كتێـــب و ژینگـــەی  لەگـــەڵ  تێكەڵاوبـــوون  زیاتـــر 
دەقـــی  كات  هەنـــدێ  كـــوردی،  بەشـــی  ئەدەبـــی 
بچووكـــم دەنووســـی و وامدەمزانـــی دەقـــن، نازانـــم 
بـــەڵام  بـــوون،  ئەدەبـــی  ژانەرێكـــی  چ  بـــە  ســـەر 
بەهـــۆی ئـــەوەی جگـــە لـــە خوێنـــدن كاری دووكانیشـــم 
ــەروەردەی  ــژی پـ ــە كۆلێـ ــی لـ ــە نەمتوانـ ــرد، بۆیـ دەكـ
بـــۆ  بـــم و، خـــۆم گواســـتەوە  بـــەردەوام  مەخمـــوور 
ــوردی،  ــە بەشـــی كـ ــر لـ ــەروەردەی هەولێـ كۆلێـــژی پـ
مـــاوەی ســـێ ساڵیشـــە كۆلێـــژم تـــەواو كـــردووە و 
ـــم راســـتەوخۆ  ـــە دوای دەرچوون ـــەڵام ل دانەمـــەزراوم، ب
ـــە  ـــووم، ل ـــە كار ب ـــژ دەســـت ب وەكـــو مامۆســـتای وانەبێ
ـــی چـــووم بـــۆ نێـــو دەقـــە  رۆژانـــی زانكـــۆ بـــە قووڵای
ــەوە  ــەكان بـــاو بكەمـ ــم دا، دەقـ ــەكان و هەوڵـ ئەدەبییـ
لـــە ئەكاونتـــی خـــۆم، ئەمـــە بوێرییەكـــی بـــاش بـــوو 
ـــی  ـــەواو بوون ـــە دوای ت ـــر ل ـــۆی دا، دوات ـــم ب ـــە هەوڵ ك
ئیلهامـــە  لـــە  بكـــەم  رێگـــری  نەمتوانـــی  كۆلێـــژ 

شـــیعرییەكان و خســـتمە ســـەر لاپـــەڕەكان،
ئەمـــەش بەهـــۆی ئـــەو ژینگـــە و بارودۆخانـــەی 
بەســـەر منـــدا هـــات، توانیـــم ببمـــە خاوەنـــی كۆمەڵێـــك 
شـــیعر، دوای ســـێ ســـاڵ لـــە نووســـینی شـــیعر بـــە 
هاوكاریـــی هەنـــدێ كـــەس توانیـــم پەرتووكەكـــەم بـــە 

پڕۆژەیەكـــی  بـــە  بیكـــەم  و  بگەیەنـــم  چـــاپ 
داهاتـــی  كـــە  مرۆڤایەتـــی،  خێرخوازیـــی 

بـــە  پەرتووكەكـــەم 
تووشـــبووانی تالاســـیما 

تۆزێـــك  و،  ببەخشـــم 
لـــە ئـــازارە جەســـتەیی 

بكـــەم.«  چـــارە  رۆحییـــەكان  و 
دووپاتیدەكاتـــەوە  ئـــەوەش  كـــوردە  محەمـــەد 
گشـــت  خاڵەكانـــی  كۆتـــا  تـــا  »خێزانەكـــەم  كـــە: 
ســـەركەوتنەكانم هاندەرێكـــی بـــاش و پـــڕ لـــە وزە بـــوون 
بـــۆ ســـەركەوتنی مـــن .« لـــە بـــارەی نەخۆشییەكەشـــی 
دەڵێـــت: »دایـــك و باوكـــم هەڵگـــری نەخۆشـــییەكەن، 
بـــەڵام مـــن و دوو خوشـــكم تووشـــبووی نەخۆشـــییەكە 
بوویـــن، خوشكێكیشـــم بـــە منداڵـــی كۆچـــی دوایـــی 
كـــرد.« ســـەبارەت بـــە كار و ئامانجـــی داهاتووشـــی 
گوتـــی: »بـــە راســـتی دەمـــەوێ ئـــەم پڕۆژەیـــە بـــە 
ـــەوەی بیســـەلمێنم،  ـــۆ ئ ـــت، ب ـــەواو بێ ـــەركەوتوویی ت س
لـــە  زۆر  بەشـــێكی  بەڵكـــوو  مـــن،  تەنیـــا  نـــەك 
جیاجیـــاكان  بـــوارە  لـــە  تالاســـیما  تووشـــبووانی 
خـــاوەن بەهـــرەی جوانـــن بۆیـــە دەبێـــت هـــەوڵ بدەیـــن، 
ـــە  ـــارە دەرونیی ـــەو ب ـــەوەی ل ـــۆ ئ ـــن، ب ـــان بكەی هاوكاریی

نائارامـــە رزگاریـــان بكـــەن.«
لـــە  ئـــەو  داواكاریـــی  كـــرد،  باســـی  خـــۆی  وەك 
لـــە  بـــن  »هـــاوكار  كـــەوا  ئەوەیـــە  هاووڵاتیـــان 
یارمەتیدانـــی ئـــەم توێـــژە، نـــەك ورووژانـــدن و قســـەی 
ناشـــرین بەرامبـــەر بـــە تووشـــبووان بكـــەن.« گوتیشـــی: 
»داواكارم هەمـــوو لایەنـــە حكوومـــی و حزبیـــەكان 
ــی  ــۆ دابینكردنـ ــدەن بـ ــەوڵ بـ ــێوەك هـ ــوو شـ ــە هەمـ بـ
چارەســـەر و هاوكاریكردنـــی ئـــەم پڕۆژەیـــە، داواكاریـــی 
ـــەوا  ـــە ك ـــۆ مامۆســـتایانی ئایینـــی ئەوەی تایبەتیشـــم ب
بـــە هیـــچ شـــێوەیەك دوو تووشـــبوی تالاســـیما لـــە 

نامانەوێـــت  چونكـــە  نەكـــەن،  مـــارە  یەكـــدی 
ـــت، هیواداریشـــم  ـــر دروســـت بكرێ توشـــبووی زیات

پاڵپشـــتیمان بكـــەن بـــۆ ئـــەوەی بتوانیـــن 
لـــە شـــوێنە گشـــتیەكان و خوێندنگـــە و 

گشـــت دام و دەزگاكان ســـیمینار 
ــاو راگرتنـــی  ــە پێنـ ــن لـ بكەیـ

تووشـــبووی نـــوێ.

